
Ataatsimiinnerup ammarneqarnera 

(Inatsisartut Siulittaasuat) 

  

  

Inatsisartut Siulittaasuattut Inatsisartut Naalakkersuisullu 2020-mi ukiakkut 

ataatsimiinnissamut matumunnga uummammit tikilluaqquakka. 

 

Takusinnaavara ilaasortat tamangajammik ukiakkut ataatsimiinnissap matuma 

aallartinnissaanut tikissimasut, taamaalillunilu Inatsisartut tamakkiisumik 

aalajangiisinnaassuseqartut. 

Inatsisartunut ilaasortaq Anders Olsen unnugu aatsaat tikissaaq. Ullumi ataatsimiinnermi 

Anders Olsen aammalu xx xx taasisarneq pillugu isumaqatigiissuteqarput. 

 

Inatsisartunut ilaasortaq Laura Taunajik Uitsatikitseq Inatsisartunit tunuarnissamik 

qinnuteqarpoq. 

Qinnuteqaat Inatsisartunit akuerineqarsinnaava? 

 

Akerliusoqarpasinngilaq. 

 

Taamaalilluni Laura Taunajik Uitsatikitsip qinnuteqaataa akuerineqarpoq. 

Siulittaasoqarfimmit Laura Taunajik Uitsatikitseq qutsavigiumavarput siunissamilu 

pitsaanerpaamik kissaapparput. 

 

Taamaattumillu Jens Danielsen Inatsisartunut ilaasortanngorpoq aammalu Nikkulaat 

Jeremiassen Jess Svanemut sinniisussatut Siumut sinnerlugu aggersarneqarpoq. 

 

Qinigaanerup Misilinneqarnissaanut Ataatsimiititaliap Nikkulaat Jeremiassen 

qinigaasinnaasutut akuersissutigaa. Akerliusoqarpa? 

Nikkulaat Jeremiassen Inatsisartuni issiavissannut ingissinnaavutit tikilluarillu. 

 

Anna Wangenheim aamma Steen Lynge Naalakkersuisutut atuuffimminnik 

isumaginninnerminni sulinngiffeqarallarumallutik qinnuteqarput. 

 

Bo Martinsen aamma Rachel H. Ingemann Steen Lyngemut Anna Wangenheimimullu 

sinniisussatut aggersarneqarput. 

 



Qinigaanerup Misilinneqarnissaanut Ataatsimiititaliap Bo Martinsen qinigaasinnaasutut 

akuersissutigaa. Akerliusoqarpa? 

Bo Martinsen Inatsisartuni issiavissannut ingissinnaavutit tikilluarillu. 

Qinigaanerup Misilinneqarnissaanut Ataatsimiititaliap Rachel H. Ingemann qinigaasinnaasutut 

akuersissutigaa. Akerliusoqarpa? 

Rachel H. Ingemann Inatsisartuni issiavissannut ingissinnaavutit tikilluarillu. 

 

Ilisimatitsissutigineqassaaq Inatsisartut sinnerlugit Ataqqinartorsuaq Dronning Margrethe 

Aappaat, qallunaat naalakkersuisui, Folketingi, Islandimi Altingi, Savalimmiuni Lagtingi 

Nunavummilu inatsisartut inuulluaqqussummik nassikkakkit, Inatsisartut ukiuani nutaami 

tulliuttumi sulinissaanni pitsaasumik inerititaqarfiusumillu suleqatigiinnissaq kissaatigalugu. 

  

Oqaluuserisassani immikkoortup tullianut ingerlaqqitsinnata minutsimik ataatsimik 

nipaallisimanissarput qinnutigaara. 

Inatsisartunut aammalu Naalakkersuisunut ilaasortaasimasoq Suka K. Frederiksen ukioq manna 

ulloq 21. juli toqukkut qimaguppoq. 

 

Suka K. Frederiksenip eqqaaneqarnera ataqqinartuuli. 

 

Minutsimi ataatsimi nipaallisimaneq...... 

 

Maannalu oqaluuserisassani immikkoortumut tullermut ingerlaqqissaagut. 

 

 

Taamaalillunga Inatsisartut 2020-mi Ukiakkut Ataatsimiinnerat  ammarneqartutut 

nalunaarutigaara. 

